
III.



'A MBOMMA




— Ma è mbomma? È tromma? N' 'e capito niente?

Io pe mme sto mpazzenno, int' 'e ggiurnale!

— Sarrà na mbomma, càspeta! Nun siente

ca s'è parlato 'e ll'affetto murale?



— Ma comme quaglia? Quanto sì animale!

Io te dic'uno, e tu rispunne ciente?

Fai na menesta e nun ce miette sale?

Tutt' 'e pparole toie s' 'e pporta 'o viente!



Vo' parlà, vo' parlà, parla semp'isso!

Pe di' na ciucciarìa nce sta tre ore....

Famme sta grazzia, parla meno spisso!



Spiècame stu murale che robb'è!

Si fosse mbomma, facesse rummore!

Ma stu murale, chi t' 'ha ritto a tte?!

	    Lingue

	    
	        

	        

	        Sta paggena nun è a disposizione dint'a ll'ati llengue.

